
SIR PATRICK SPENS

The king sits in Dumferling toune,
‘Drinking the blude-reid wine,
“O whar will T get guid sailer,

To sail this schip of mine?”

Up and spak an eldern knicht,

Sat at the kings richt kne,



“3ir Patrick Spence is the best sailor,

That sails upon the se,”

The king has written a braid letter,
And signd it wi his haxd,
And sent it to Sir Patriek Spence,

Was walking on the sand,

The first line that Sir Patrick red,
A loud lauch lauched he,

The next line that Sir Patrick red,
The teir blinded his ee,

“O wha is this has don this deid,
This ill deid don to me,

To send me out this time o’ the
yeir,

To sail upon the sej

*Mak hast, mak haste,my mirry men
all

’

Our guid schip sails the morne;”

“0 say na sae,my master deir,

For I feir a deadlie storme,

“Late,late yestreen I saw the new
mogone,
Wi the auld mocne in hir arme,
And 1 feir, 1 feir, my deir master,

That we will cum to harme. ”

0 our Scots nobles wer richt laith
To weet their cork-heild schoone;
Bot lang owrea’ the play wer playd,

Thair hats they swam aboone,

O lang,lang may their ladies sit,
Wi thair fans into their hand,
Or eir they se Sir Patrick Spence

Cum sailing to the land,

O lang,lang may the ladies stand,
Wi thair gold kems in their hair,

Waiting for thair ain deir lords,



For they’ll se thame na mair,

Haf owre, haf owre to Aberdour,
It’s fiftie fadom deip,

And thair lies guid Sir Patrick Sp-
ence,

Wi the Scots lords at his feit,

THE TWA CORBIES

As I was walking all alane,

I heard twa corbies making a maneg
The tane unto the t’other say,
‘Where sall we gang and dine to~

day?’

‘In behint yon auld fail dyke,

I wot there lies a new slain knights



And naebody kens that he lies there,
But his hawk, his hound, and lady

[

air,

‘Iiis hound is to the hunting gane,

His hawk to fetch the wild-fow!l ha=
me,

His lady’s ta’en another mate,

So we may mak our dinner sweet,

“Ye’ 1l sit on his white hause-bane,

And I'll pike out his bonny blue
een;

Wi ae lock o his gowden hair

We’ll theek our nest when it grows

bare,

‘Mony a §n€ for bhim makes mane,

But nane sall ken where he is gane;

Oer his white bancs, when they are
bare,

The wind sall blaw for evermair,?®



